
GOUVÈNÈ CUOMO DEZIYEN YOGOUT KÓM GOUTE OFISYÈL ETA NEW YORK 

 

Siyen lejislasyon an anvan dezyèm somè Yogout New York  

 

Lejislasyon an onore stati Eta kòm pwodiktè nimewo en yogout epi deziyen l kòm goute ofisyèl eta 

 

Gouvènè Andrew M. Cuomo jodia te siyen lwa ki fè yogout vini goute ofisyèl New York, anvan dezyèm 

somè yogout Eta New York ki te fèt jodia. Somè a pral pote ansanm espesyalis yo nan endistri a pou 

diskite sou fason pou plis devlope biznis yogout la epi kontinye kreye travay. Empire State se premye 

pwodiktè yogout nan peyi a, li jenere 741 milyon liv yogout nan ane 2013 sèlman. 

 

“Deziyasyon sa a se yon rekonesans ki adapte a endistri yogout eta, sa ki te eksperimante yon kwasans 

fòmidab pandan ane ki sot pase yo, plase New York kòm premye pwodiktè yogout nan peyi a,” Gouvènè 

Cuomo te deklare. “Nou pral kontinye travay avèk pwodiktè New York yo ak pwodiktè letye yo pou bati 

sou pwogrè sa epi ranfòse davantaj endistri sa ki patikilyèman enpòtan.” 

 

Gwo avantaj nan yogout style Grèk te yon katalizè pou revitalizasyon endistri letye a nan New York. Eta 

te pwodui 741 milyon liv yogout nan ane 2013, an ogmantasyon de 695 milyon liv nan ane 2012, konte 

pou 15.7% nan pwodiksyon total yogout nan Etazini. Nan 2013, manifakti letye New York yo te anplwaye 

yon estimasyon 9,478 moun avèk yon salè total de $513 milyon dola nan 2013, yon ogmantasyon de 

7,749 travay ak $401 milyon dola nan salè nan 2010. 

 

Deziyasyon yogout kòm goute ofisyèl eta pral kontinye soulve sansibilizasyon piblik sou benefis 

ekonomik ak sante yogout ak endistri letye a. Somè Yogout la ki te konvoke nan ane 2012 te lakoz nan 

yon kantite inisyativ pou elimine baryè yo pou kwasans biznis lan epi ede pwodiktè yo kontinye grandi. 

 

Senatè Eta Michael H. Ranzenhofer te deklare, “Yogout kounye a se goute ofisyèl Eta New York, e elèv 

klas katriyèm ane nan lekòl primè Byron-Bergen merite tout kredi a. Soti nan premye sijesyon lide pou 

vwayaje nan State Capitol nan kòmansman ane sa a, elèv yo merite gwo mak pou efò yo pou fè 

lejislasyon sa siyen an lwa. Mwen kontan dèske Gouvènè a te siyen pwojè lwa m nan an lwa.”  

Manm Asanble William Magee said, “Mwen kontan dèske Gouvènè a ap siyen pwojè lwa sa, sa ki 

rekonèt enpòtans endistri letye ak yogout nan New York.” 

